
Efni: Umsögn um drög að reglugerð um umferðarmerki og notkun þeirra

Hopp ehf. hefur tekið til umsagnar drög að reglugerð um umferðarmerki og notkun þeirra

sem birt var á samráðsgátt stjórnvalda 14. júlí síðastliðinn.

Nýlega skilaði starfshópur um stöðu smáfarartækja skýrslu þar sem lagt var til að

rafskútur yrðu skilgreindar sérstaklega í umferðarlögum sem smáfarartæki. Einnig hefur

Innviðaráðuneytið birt áform um lagasetningu þar sem tillögur starfshópsins skuli

innleiddar.

Hopp telur að umferðarmerki verði að taka tillit til breyttrar stöðu smáfarartækja í

umferðinni ef tillögur starfshópsins ná fram að ganga. Slíkt er ekki gert í þeim drögum sem

hér eru til umfjöllunar. Hér eru nokkur dæmi þar sem sérstaklega yrði að gera grein fyrir

smáfarartækjum á umferðarmerkjum, eða á einhvern máta að tryggja að núverandi

umferðarmerki um reiðhjól nái enn yfir smáfarartæki.

114 Hjólandi vegfarendur
306.6 Hjólreiðar bannaðar
306.8 Umferð gangandi vegfarenda og hjólreiðar bannaðar
410 Hjólastígur
418 Aðgreindir stígar
553.7 Stæði ætlað reiðhjólum
652.7 Botngata (undirmerki 73 og 74)
658.2 Leiðbeinandi leið fyrir tegund umferðar
755 Leiðamerki fyrir reiðhjólastíga

Eina umferðarmerkið sem tilgreinir rafskútur sérstaklega er undirmerki 807.65 (807

Táknmynd tegundar umferðar). Slíkt mætti eflaust nýta í einhverjum tilvika til að gera

sérstaklega grein fyrir rafskútum, en ef áform um skilgreiningu smáfarartækja ná fram að

ganga þarf reglugerð um umferðarmerki að taka mið af því.

Hopp telur sérstaklega þörf á því að umferðarmerki 553, Bifreiðastæði ætlað tilteknum

aðilum, verði sett upp fyrir smáfarartæki. Þannig er hægt að greiða fyrir innleiðingu

sérstakra stæða fyrir rafskútur í deilileigu og þannig auka öryggi og öryggisvitund annarra

vegfarenda.

f.h. Hopp ehf.

Eiríkur Rafn Rafnsson

